
Uunga siunnersuut: Ilinniagaqarnersiutit pillugit Inatsisartut inatsisaata allanngortinnera 

pillugu Inatsisartut inatsisaat nr. xx xx xx 2016-imeersoq (Ilinniarnerup nalaani 

ernialersuisarnermik atuutsitsilerneq aamma ilinni-arnermi taarsigassarsianik 

akilersuinissamut maleruaqqusanik allannguineq erseqqissaanerlu)  

(Ilinniartitaanermut, Kultureqarnermut, Ilisimatusarnermut Ilageeqarnermullu Naalakkersuisoq)  

(Siullermeernera) 

 

Kalaallit Nunatsinni immikkoortorpassuarni ilinniarluarsimasunik amingaateqarpugut. 

Tamatuma kinguneranik aningaasarpassuit atorlugit nunanik allaniik inuiaqatigiinni atorfinni 

assigiinngitsuni sulisussatsinnik tikisitsiortariaqartarpugut 

 

Demokraatini kissaatigaarput inuiaqatigiit pilersissallutigit, annertunerusumik atorfinnut 

nunaqavissunik inuttalersuisinnaasut. Tamanna innuttaasunut ataasiakkaanut iluaqutaassaaq 

aamma inuiaqatigiit aningaasarsiornerannut ataatsimoortumut.  

 

Tamannali pissappat qularnaartariaqarparput inuusuttortatta suli amerlanerusut 

ilinniagaqarsinnaanerannut periarfissat ullutsinnut naleqqiullugu  pitsaanerulernissaat, 

ilinniartullu ilinniarnissamut piffissarititaanerup iluani naammassisarnissaat. Tamannami 

pisinnaasuuppat ataasiakkaat ukiuni amerlanerusuni sulisalersinnaassagaluarput. Tamanna 

inuiaqatigiit aningaasarsiornerannut mikinngitsumik iluaqusiissagaluarpoq.  

 

Uuminnga siunnersuummi Naalakkersuisut saqqummiussinermikkut anguniarpaat 

ilinniarnersiutisiaqartarneq eqqarsaatigalugu arlalinnik suliniuteqartoqarnissaa, ilinniarnissamut 

piffissarititaasup iluani ilinniarnerup naammassiniarnissaa pilerinarneruleqqullugu aamma 

pilerinarneruleqqullugu siusinaarluni ilinnialertarnissaq ukiut arlallit atuanngiffeqaqqaarani. 

Demokraatini pineqartut tamaasa pitsaalluinnartutut isigaagut.  

 

Taamaattumik siunnersuut innersuupparput Kulturimut, Ilinniartitaanermut, Ilisimatusarnermut 

Ilageeqarnermullu Ataatsimiititaliamut.  

 


